
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīlakṣmīnārāyaṇastōtram Á Á
hayagrīvakṛpāpātram ātrēyakulabhūṣaṇam Á
sēvākhyasvāminaṃ sēvē budhannvaparadēśikam Á Á

satyavratakṣētralalāmabhūtō
bāhāsarittīravirājamānaḥ Á

makhiprakṛṣṭō hyaraśāṇipālai
nārāyaṇō yatra vibhāti lakṣmyā Á Á 1 Á Á

ātrēyagōtrāmbudhipūrṇacandraiḥ
ācāraśīlairabhitō variṣṭhaiḥ Á

āśāsyamānaḥ parabhaktiyuktaiḥ
nārāyaṇō bhāti sahaiva lakṣmyā Á Á 2 Á Á

śrīvaiṣṇavāgrēsaramānanīyāḥ
ācāryavaryā jagati prasiddhāḥ Á

satsampradāyāvanabaddhadīkṣāḥ
tvayā pradattā jagatāṃ vibhānti Á Á 3 Á Á

bhāgyaṃ jagatyāmupavarṇanīyaṃ
tvadīyasēvāphalamāmananti Á

astōkadivyādhvaravēdibhōgyē
jānē’grahārē tava bhāgyamētat Á Á 4 Á Á

iṣṭārthasiddhyai bhavatōpadiṣṭaṃ
iṣṭyādikaṃ bhūri kṛtaṃ hi yatra Á

yajñō hi nārāyaṇanāmarūpaḥ
tvamatra bhāsīti vibhāvayē tvām Á Á 5 Á Á

ātrēyagōtraikajaniprakṛṣṭāḥ
dvijā dvijatvaṃ pratipadyamānāḥ Á

bhūyastarāṃ viṣṇupadē carantaḥ
vibhānti tuṣṭastvamihāsi bhūtyai Á Á 6 Á Á

nārāyaṇa tvaṃ ramayā samētaḥ
prācīṃ diśaṃ vīkṣya muhuḥ prasannaḥ Á

kutō na jānē paramaṃ rahasyaṃ
yūpōjjvalaṃ stambhamavēkṣasē kim Á Á 7 Á Á

yajñasya sākṣī sthira ēva lōkē
yajñasthalī cāpi vibhāti susthā Á

tatō’bhijātāvasathō’grahāraḥ
viśvaprasiddhō’pyadhunā tvayaiva Á Á 8 Á Á

kāñcyuttarā cōttamatāṃ praṇītā
yajñairhi sajjaiḥ kila yāyajūkaiḥ Á

atryanvavāyānvayavidvadagryaiḥ
susvadhvarairadhvaravēdidīpraiḥ Á Á 9 Á Á

śrīvādihaṃsāmbudasūrivarya -
vaṃśāvataṃsaiḥ kila vipravaryaiḥ Á

śrīśrīnivāsādhvaribhiḥ pratiṣṭhāṃ
prāptō’grahārō hyaraśāṇipālai Á Á 10 Á Á

pratiṣṭhitastvaṃ nijabhūmni nityaṃ
pratiṣṭhitastvaṃ paramāgrahārē Á

punaḥ pratiṣṭhā bhavataḥ praśasyā
cirāya nārāyaṇa sannidhatsva Á Á 11 Á Á

yamappayaṃ prāhvayati sma hṛṣṭō
varapradō vāraṇaśailamūrdhni Á

dēvādhirājō’ppayadīkṣitō’sau
kūṭastha ēvābhavadatrigōtrē Á Á 12 Á Á

kalyāṇakulyā kamanīyayūpaḥ
kārśyaṃ kutaḥ prāpa na vēdmi tattvam Á

kṣamasva sarvānaparādhavargān
ṛddhyai samīkṣasva sudhākaṭākṣāt Á Á 13 Á Á

kalyāṇakulyāmṛtavāhinī stāt
yūpaḥ samucchrāyamupaitu bhūyaḥ Á

tvadīyadhāmōjjvalatāmupēyāt
ārādhanaṃ tē navatāṃ pradadyāt Á Á 14 Á Á

kāñcīghaṭāmbvityabhidhānabhājaḥ
śrīvēṅkaṭācāryamukhāḥ kavīndrāḥ Á

yatsannidhānādatulāṃ pratiṣṭhāṃ
samprāpya nārāyaṇa saṃvibhāsi Á Á 15 Á Á

dabhrētarē dhāmani vardhamānō
dabhraṃ paraṃ dhāma samāśritō’si Á

adabhradṛṣṭyā svayamēdhamānaḥ
bhadrāṇi nārāyaṇa saṃvidhēyāḥ Á Á 16 Á Á

vidhipraṇītē subhagē’śvamēdhē
samudbhavan śyāmalahavyavāhaḥ Á

astōkabhōgyādhvarahavyabhōktā
nayatyahō tān svapuraṃ sma dēvaḥ Á Á 17 Á Á

kaliḥ praduṣṭaḥ kavayō’pi naṣṭāḥ
kalyāṇakulyāpyamṛtēna hīnā Á

jātāśca dūrē sukhajīvikāyai
parantu nārāyaṇa susthirō’si Á Á 18 Á Á

pūtō’grahārō makhajālakṛtyā
pūtā sthalī satpadarēṇupūrṇā Á

pūtā vayaṃ grāmasunāmadhṛtyā
vasēma nārāyaṇa tē kaṭākṣaiḥ Á Á 19 Á Á

śrīsūktahōmēna kṛtēna bhaktyā
grāmassamṛddhiṃ sakalāmupaitu Á

dēvassamārādhanasamprahṛṣṭaḥ
abhīṣṭadāyī satataṃ vibhātu Á Á 20 Á Á

atryanvavāyē janimētya sēvā -
ratēna māvāsaraghūttamēna Á

bhaktyā kṛtaṃ stōtramidaṃ paṭhantaḥ
lakṣmīkaṭākṣēṇa vibhāntu lōkē Á Á 21 Á Á

lakṣmīnārāyaṇaṃ dēvaṃ mandiraṃ nūtnanirmitam Á
rakṣitāṃ yāgaśālāṃ ca dṛṣṭvā tuṣṭiṃ bhajēmahi Á Á 22 Á Á

Á Á iti śrīlakṣmīnārāyaṇastōtraṃ samāptam Á Á

